
A Interpretacion do Patrimonio nos

xardins histdricos con uso recreativo
The interpretation assets in historical gardens
with recreational use

Juan Manuel Salas Rojas. EGMASA Esparia)

Resumo

A interpretacion do patrimonio pode ser unha boa maneira de facilitar as conexions
intelectuais e emotivas entre o visitante e os significados dos xardins. Os xardins
histdricos son os susceptibles de ser visitados, tanto por dispor dunha infraestructura
que os fai accesibles como porque os usos permitidos tefian caracter marcadamente
recreativo. Os visitantes que chegan a estos lugares non coriecen os seus valores
patrimoniais e so tefien a intencion de disfrutar de su tiempo libre, mais os xardins
histdricos son algo mais que lugares para o esparcemento ao ar libre, o que xustifica
as estratexias de comunicacion propias da interpretacion.

Abstract

The interpretation of an asset can be an excellent method to promote the intellectual
and emotional connections between visitors and a garden’s history. Historical gardens
are visited as much for their accessible infrastructure as for its recreational use and when
visitors arrive with the intention of enjoying their free time, they are usually unaware of
the garden assets. However, historical gardens offer far more than just outdoor leisure,
accounting for the importance of strategies for interpretation and communication.

Infroducion

Sempre que gozo co patrimonio dos xardins
histéricos da mifia cidade ou doutras cidades
que visitei, fagome as seguintes preguntas:
os visitantes en xeral chegan a establecer
vinculos cos significados que posuen estes
sitios? e a interpretaciéon do patrimonio po-

deria servir para facilitar esta conexion?

Non me cabe dubida de que as respostas
non son doadas, por un lado pola inexis-
tencia de estudos sobre o comportamento
do publico nestes espazos e polo outro
pola ausencia de experiencias en que se
puxese en marcha a estratexia interpre-
tativa. Ainda que o que si me atrevo a
defender é que a interpretacién do patri-
monio pode ser un bo xeito de facilitar as
conexioéns intelectuais e emotivas entre o
visitante e os significados destes xardins.
Para iso, permitome apoiarme na hipéte-
se que defende TromRo para os destinos
histéricos: os visitantes que se achegan ao
patrimonio monumental para unha expe-
riencia cultural fano superficialmente por-
que o que prevalece nas suas intencions é
gozar do seu tempo libre. Esta considera-
cién axudame a pensar que, se unha das
premisas da interpretacién do patrimonio
€ que se da en situacions en que o visitan-
te esta sobre todo a gozar do seu tempo
libre, con toda probabilidade podo dicir
que é unha boa estratexia de comunicaci-
on para axudar a que o visitante “ocioso”

conecte co sentido destes lugares.

Cando falo aqui de xardins histéricos, es-
tou a pensar naqueles que son suscepti-
bles de ser visitados, tanto por dispofier
dunha infraestrutura que os faga accesible
como porque 0s usos permitidos tefian
caracter marcadamente recreativo. Esta
situacién é posible naqueles xardins que
non estan encerrados nun recinto ou que
quedaron como espazos de transiciéon en
zonas monumentais. A estes dous son aos

que me refiro precisamente.

Para fundamentar esta perspectiva, gusta-
riame apuntar algunhas ideas relativas aos
significados destes xardins histéricos de
“ocio” e abertos, ao publico destinatario e
4 estratexia interpretativa para que se pro-
duza a conexion intelectual e emocional

entre estes e o publico.

A aptitude interpretativa dos
xardins historicos

O xardin, nun sentido amplo, é unha ex-
presién material dun ideal da Natureza.
Os materiais esenciais desta materializa-
cion son as plantas. Os demais elementos
constituintes cobran importancia a partir
destas e das suUas configuraciéns espa-

ciais.
Cando esta plasmacion se volve arte, é

porque o creador a impregnou de senti-

do e sensibilidade. Non todos os xardins

gardan estas calidades. Alguns resérvan-
nos unha serie de valores culturais que o
converten en Unicos e irrepetibles. Cando
isto acontece, tefien esencia propia e es-
tan cargados de simbolos. Outros son, so-
bre todo, parques, cuxo fin é de caracter
eminentemente social e recreativo. Nestes
€asos, 0s que os conciben non pretenden
que tefian un significado especial.

Como apuntan algunhas referencias do
ambito cultural de recofiecido prestixio,
os xardins histéricos son algo mais que
lugares para o entretemento ao aire libre.
Son bens culturais sometidos 4s mesmas
prerrogativas que outros bens culturais.
Como exemplo estad a declaracién que o
Internacional Council of Monuments and
Sites (ICOMOS) fai dos xardins histéricos
na Carta de Florencia' (1982), “un xardin
histérico é unha composicion arquitecto-
nica e vexetal que, desde o punto de vista
da historia ou da arte, presenta un intere-
se publico”. Este tipo de xardin si € unha
creacion artistica?, ainda que nalgun caso
fose proxectado cun sentido utilitarista.
Asi, é doado comprender a importancia

1. Esta Carta fue elaborada por el Comité Inter-
nacional de Jardines Histéricos y adoptada por
el ICOMOS-IFLA.

2 En la Carta de Florencia se apunta, ademas,
que los jardines histéricos son “Expresion de
lazos estrechos entre la civilizacién o el ensuefio,
el jardin adquiere el sentido césmico de una
imagen idealizada del mundo, un “paraiso” en

el sentido etimolégico del término, pero que da
testimonio de una cultura, de un estilo, de una
época y, en ocasiones, de la originalidad de un
creador artistico”.

Foto 2: Carteleria de Uso Publico no Parque das
Delicias de Arjona

que cobran outros matices na sua defini-
cién, como pode ser o de caracter histori-
co. Por exemplo, na Lei de Patrimonio de
Andalucia (1991) apuntase que os xardins
histéricos “son os xardins de destacado
interese por razon da sua orixe, a sua his-
toria ou os seus valores estéticos, senso-
riais ou botanicos”. Un bo compendio de
propiedades que me serve para xustificar
0 achegamento multiple ao sentido destes
lugares como asi defenderia unha boa es-

tratexia interpretativa do seu patrimonio.

No relativo aos valores formais, ainda que
os xardins histéricos de “ocio” de cidades
patrimoniais andaluzas como Sevilla tefian
certo caracter ecléctico no seu desefio,

non me impide buscar elementos comuns

que permitan proporcionarlles unha iden-
tidade, como asi defenderia calquera es-
tratexia interpretativa. Nesta busca, adhi-
rome a aquelas referencias que apuntan
a que a esencia artistica destes espazos
radica nun estilo hispanomusulman ou
andalusi®, sobre os que se superpuxeron
outros modelos ou que son reinterpreta-
ciéns contemporaneas, ainda que na sla
orixe se desefasen partindo de canons de
inspiracion romantica, rococo, inglesa, re-

xionalista ou do urbanismo francés.

En calquera caso, ainda que para cons-
truir a raiz estilistica puidésemos barallar
a hipoétese da herdanza hispanomusulma
como xerme que inspira un desefio comun,
non é este trazo o Unico que determina o
significado destes xardins. Se quedamos
nesta idea principal, non conseguiremos
transmitir o sentido do lugar, porque co
fin de conta non deixa de ser nada mais
que un aspecto puramente descritivo do
estilo dos xardins. Para chegar a esencia
é necesario indagar noutros significados
que tefien que ver, como apuntaria unha
aceptable estratexia interpretativa, coa re-

levancia que supofien para o visitante.

Ata o momento, as intervenciéns realiza-
das para achegar este patrimonio ao pu-
blico tan so6 se referiron a aspectos pura-
mente formais e estilisticos. O que poderia

3 En su articulo El jardin histérico en Andalucia:
reflexiones para una tutela del paisaje patrimo-
nial. (Op. cit.), Antonio Tejedor Cabrera nos expli-
ca bastante bien este interesante enfoque.

Foto 3: Exteriores do Parque das Delicias de
Arjona

espertar a conexion intelectual, ainda que
en ningun caso a emocional. Se esta Ultima
non se d4, a interpretacion é incompleta“.

Hai, non obstante, outras razéns polas que
os valores patrimoniais destes sitios tefien
interese para a interpretacion do patrimo-
nio e que poden achegar ao proceso de
conservacion do patrimonio, como asi dita

o fin Ultimo da disciplina.

A interpretacién nos xardins histéricos
pode contribuir & comprension da paisaxe
urbana, sensibilizando acerca da sua im-
portancia e a necesidade de conservaci-
6n. O xardin converteriase asi, igual que
a paisaxe, nun medio interpretativo para
transmitir e sensibilizar sobre a necesida-
de da sua preservacion. Nesta lifa, con-

vén que recordemos a GoNzALEz BERNALDEZ®

4 MoraLes MIRANDA, Jorge. El sentido y metodo-
logia de la Interpretacion del Patrimonio.

5 GonzALEz BERNALDEZ, Fernando (2002): “El orden
de la naturaleza: aspectos subjetivos de la per-
cepcién del orden en nuestro entorno”, En Figura
con paisajes. Homenaje a Fernando Gonzalez
Bernaldez. Madrid: Fundacién Interuniversitaria
Fernando Gonzélez Berndldez. Paxs.: 156-165.

Foto 4, 5 e 6: Paseo, Glorieta e Carteis de Uso Publico no Parque das Delicias de Arjona

para reforzar a idea de que a percepcion
subxectiva representa un papel funda-
mental na valoracion que as persoas fan
dos xardins histéricos, supofiendo que
estes son “reducidas paisaxes culturais”.
Os xardins representan o maximo de inter-
vencion e manexo humano da Natureza.
Neles, é necesario o maximo de simplici-
dade posible para que persistan no tempo.
Pero, ademais, o creador consegue levar
a cabo a sua idea guiado non sé por es-
tas circunstancias, senén “dirixido” por
determinadas pautas perceptivas. Nestas,
intervefien aspectos psicoléxicos, profe-
sionais, culturais..., que empregariamos
como referencias a hora de elaborar a es-
tratexia interpretativa. Asi, as pautas de
percepcién subxectiva representaran un
importante papel na eleccion das ideas

significativas.

No sentido que apuntei, deberiamos ter en
conta que o xardin histérico pode axudar

ambiental MENTEsustentable, 2008, (), 6

aler e comprender que o visitante esta ha-
bituado a ver. Por un lado, ao ser o xardin
histérico unha representacion imaxinaria
e sintética da natureza, susténtase en co-
digos perceptivos que son lexibles polas
persoas. Por outro, representa diferen-
tes escenarios naturais ideais e sinxelos,
que poden axudar a comprender os mais
complexos, representados polas paisa-
xes. Desta forma, o xardin histérico pode
entenderse como unha etapa inicial para
aprehender a paisaxe habitual.

En canto ao seu patrimonio, os xardins
histéricos posuen, non s6 un importante
legado cultural senén tamén natural, que
na sua presentacion nos da a oportunida-
de de que axudemos o visitante a integrar
ambos os tipos de patrimonio. Para ar-
gumentalo empregarei un exemplo. Par-
tiremos da seguinte idea: as condicidns
climaticas de Andalucia, en que a chuvia
escasea nos periodos calidos, determinan

Foto 7 e 8: Paseo e pérgola do Parque Maria Luisa

que a auga sexa un factor limitante para
o crecemento vexetal. Estas condiciéns
obrigaron as culturas ancestrais a desen-
volver unha serie de tecnoloxias de cap-
tacion, almacenamento e distribucién da
auga, que tiveron unha forte implantacién
na paisaxe, nos hortos e nos xardins. Ade-
mais, a organizacion e distribucién espa-
cial dos sistemas referidos, nas hortas e
nos xardins urbanos, mantivose ao longo
do tempo; se non como elementos tanxi-
bles, como intanxibles, impregnando es-
tes xardins. Esta idea, explicada mediante
procesos historicos, pddenos servir polo
tanto de referencia & hora de conxugar o
patrimonio cultural e o natural. No mesmo
sentido, paréceme relevante a referencia
acerca dos usos da auga, as especies
vexetais e variedades cultivares, e as
configuraciéns espaciais que se deberon

adoptar para resolver as limitacions clima-
toléxicas. En suma, o xardin pode servir-
nos, a unha escala inferior & da paisaxe,
de recurso interpretativo integrador, que lle
axude ao visitante a comprender e valorar
as multiples relaciéns existentes entre o

patrimonio cultural e o natural.

Outra perspectiva interesante pola rele-
vancia que posue € a que relaciona os xar-
dins histéricos coa utilidade e tradicion na
xardinaria popular ou privada. O patio, nas
antigas casas de vecifios, casas particula-
res ou, mesmo, en determinadas vivendas
rehabilitadas dos cascos histéricos das
nosas cidades monumentais, preséntase
como unha herdanza cultural comun que
se repite a outras escalas, en determina-
dos xardins historicos andaluces. Neste
sentido, podemos utilizar unha estratexia
interpretativa que vincule afectivamente o
publico local e os xardins histéricos, uti-
lizando como nexo o patio. Para iso, po-
démonos basear na gran carga simbdlica
que posuen estes xardins histoéricos.

En canto aos aspectos estéticos, os xar-
dins histéricos ofrecen multiples posibi-
lidades que deberiamos aproveitar. Se-
guindo o consello do ecologo Fernando
Gonzalez Berndldez nun texto titulado “E/
paisaje natural™, os xardins son evocado-
res de aspectos relacionados coa “utilida-

6 En un texto publicado originalmente en 1988
en el libro Elementos Bdsicos para Educacion
Ambiental: 97-112. Ayuntamiento de Madrid. Y
editado en Op. cit. anteriormente.

de bioloxica” que o ser humano mediatiza

a través dos sentimentos estéticos. Se
consideramos que a arte nos brinda unha
oportunidade para transmitir os devanditos
valores, nos xardins ou nas suas multiples
representaciéns artisticas atoparemos os
recursos necesarios para facelo.

Seguindo na lifia argumental de partida,
€ necesario non esquecermos os valores
sensoriais, que grazas aos numerosas es-
timulos que podemos recibir nestes espa-
zos permiten traballar cun universo multi-
sensorial que facilitara unha aproximacién
emotiva e alén diso unha interpretativa

mais eficaz.

O destinatario da interpre-
tacion nos xardins historicos

Os xardins histéricos de Sevilla presentan,
en xeral, unha alta afluencia de visitantes.
Nos casos en que formen parte da oferta

ambiental MENTEsustentable, 2008, (), 6

Foto 9, 10 e 11: Cartel de Uso Publico, xo-
gos infantis e ciclos do Parque Maria Luisa

da cidade como destino turistico a visita
esta asegurada. Os xardins abertos Usan-
se, ademais, como parques, predominan-
do sobre todo os usos recreativos por
parte da poboacién local, ademais de ser
para esta espazos de paso ou transicion.
Este tipo de afluencia publica é outra mais
das razons que, ao meu entender, xustifica
o desenvolvemento de estratexias e inter-

vencions interpretativas.

Se partimos da idea de que a maior parte
da poboacién local descofiece e non valo-
ra suficientemente o patrimonio dos xar-
dins histéricos, necesitariamos implemen-
tar unha estratexia de comunicacién que
os achegue a este rico legado cultural. Asi,
estamos a converter o habitante nun des-
tinatario potencial da interpretacién nos

xardins histéricos.

O outro tipo de destinatario potencial é o tu-
rista que acode aos monumentos e edificios
histéricos ou artisticos. Ao meu entender, a

este turista deberiamos dividilo en dous gru-

Foto 12 e 13: Exteriores e avenida contigua ao Paseo de Catalina de Ribera

pos. Por un lado, o turista xeral, que des-
cofiece practicamente todo o patrimonio
da cidade e, por outro, o cultural, que esta
suficientemente motivado e informado, pero
que descofiece a herdanza cultural especifi-
ca dos xardins histéricos. O destinatario que
mellor se adaptaria a estas formulaciéns é o
visitante local. Xa que recorro, basicamen-
te, a vinculos e simbolos que son habitu-
ais entre esta poboacién. Iso non é dbice
para que, mediante un tratamento axeitado
das mensaxes interpretativas, consigamos
achegarnos a outras procedencias. Se non
fose asi, reduciriamos en exceso o publico

potencial e converteriase nunha accién in-

terpretativa dirixida & localidade.

A estratexia interpretativa

nos xardins historicos

O mellor xeito de tratar a transmisién dos
valores e significados dos xardins histo-
ricos a que me estou a referir € adoptar
unha estratexia de planificaciéon interpre-
tativa. Esta formulacion vese reforzada

por varias razéns: as dificultades de es-
tablecer os valores tanxibles e intanxibles
que posuen e a importancia que cobraron
recentemente para as administracions pu-
blicas, o que se traduciu na sua tutela e
salvagarda. Unha planificacion interpreta-
tiva permitiria, ademais, unha mellor xesti-
6n dos recursos dispoiiibles, cun beneficio
social e cultural para o habitante e obteri-
anse resultados que serian moi valorados
desde a esfera do turismo, en xeral, e da
cultural, en particular.

Un plano interpretativo dos xardins histo-
ricos de “ocio” e abertos require dun in-
xente traballo de diagnoéstico e propostas
de intervencién programaticas. Soporta-
das, sen lugar a dubidas, por un inventario

exhaustivo dos seus valores patrimoniais.

Para comezar, deberiamos precisar o am-
bito de intervencién. Non creo que sexa
unha tarefa inmediata, xa que depende de
diversos factores, entre os que cabe men-
cionar a accesibilidade fisica, o modelo de
uso e xestidn existente, as limitacions, de-
bidas a medidas de conservacién ou res-

tauracion etc.

Un aspecto importante que debemos ter
en conta é a capacidade de acollida recre-
ativa que han de soportar estes sitios. E
preciso que determinemos os rangos re-
creativos que un determinado xardin pode
soportar, para que o impacto que produ-
cen as visitas non cause danos irrepara-
bles ou, como maximo, moi custosos e
dificiles de reverter. Neste sentido, convén
que teflamos en conta os impactos pro-
ducidos sobre os equipamentos que hai
que habilitar; asi como o nivel de insatis-
faccién que determinadas aglomeracions
producirian nos visitantes, sempre que os
sigamos considerando arquetipos de re-

collemento e tranquilidade.

Antes da elaboraciéon dun plano, seria
esencial que nos marcasemos uns obxec-
tivos alcanzables, de caracter mais que
nada finalista e que, aqui, estan relacio-
nados coas razéns que apuntei sobre o
elevado interese interpretativo que tefien.
Estes obxectivos poderian ser: identificar
as limitaciéns e necesidades debidas a
tutela e xestién dos bens patrimoniais; de-
terminar e definir os trazos e mensaxes re-
levantes e significativas do patrimonio; de-
sefar as estratexias mais axeitadas para
que o visitante xeral se aproxime a este
patrimonio; desefar servizos e programas
especificos para outros visitantes, sobre
todo para os habitantes; e, finalmente, de-
terminar e programar, suficientemente, os
servizos e equipamentos interpretativos
minimos necesarios para o conxunto de

xardins histéricos.

O diagnéstico que debemos realizar, antes
de elaborar calquera proposta de interven-
cion interpretativa, servira para determinar
as limitacions e condicionantes debidos a
uso e xestién, nun contexto de proteccion
do ben. Estes datos aclararannos cél € mo-
delo de xestion do conxunto e as particu-
laridades de cada un dos xardins. Tamén é
importante que tefiamos en conta o nivel
de acceso ao sitio, xa que neste tipo de
xardin aberto é importante a sta funcién
de transicién urbana. Esta situacién pode
xerar certa sinerxia entre os programas in-

terpretativos e o transito dos cidadans’.

En canto aos visitantes, un diagnosti-
co en profundidade implica unha analise
exhaustiva de informaciéon documentada,
procedente de fontes tan diversas como
as enquisas de conxuntura turistica ou o
movemento hoteleiro. Ademais da estatis-
tica de visitantes que realizaran os diferen-
tes xestores dos xardins histéricos. Para
que poidamos definir os perfis, conviria
realizar, como é obvio, unha enquisa de
intereses e preferencias. Mesmo as refe-
rencias bibliogréaficas relativas aos turistas
que visitan as cidades monumentais® son
moi Utiles para esta analise.

7 En este sentido espero madurar una propues-
ta de programa de interpretacién ambulante, en
uno de los jardines histéricos sevillanos, dirigido
a los habitantes de la ciudad.

8 M. A. TrommiNo (coord.). 1996. Turismo y desar-
rollo sostenible en las ciudades histéricas con
patrimonio arquitecténico-monumental. Madrid:
Secretaria de Estado de Comercio, Turismo y
PyME. Direccion General de Turismo.

Foto 14: Xardins de Murillo xunto ao muro do
Real Alcazar

Debemos analizar a infraestrutura acon-
dicionable. Basicamente, en relacion con
minusvalidos, os camifios, explanadas, es-
caleiras, desniveis e todo tipo de barreiras.
Se quedan suficientemente identificados,
é posible formular actuaciéns de conxun-
to, priorizar segundo os recursos que se
determinen no plano. De igual forma, te-
remos que descubrir cal é a oferta de ser-
vizos e equipamentos que se prestan na
actualidade, o nivel de uso e as dotacions

con que contan®.

Un aspecto que considero fundamental &
a valoracién e seleccién de ideas e trazos
que se converteran en mensaxes e temas
interpretativos. Aqui, debemos comezar
recompilando a informacién necesaria para
elaborar os contidos académicos, que per-
mitiran crear uns contidos interpretativos
fidedignos. Non obstante, non temos que

9 En mi andlisis de los jardines histéricos sevilla-
nos si puedo decir que hay una oferta exigua de
servicios, que en ningun caso se pueden consi-
derar interpretativos. Y, por supuesto, las visitas
guiadas no tratan de igual manera el patrimonio
de los edificios que el de los jardines.

Foto 15: Glorieta dos xardins Murillo

esquecer a consulta e o asesoramento, na
medida das nosas posibilidades, xa que
non é doado extraer da documentacion
escrita as mensaxes que poden ser rele-
vantes para a proteccién e xestion. Unha
vez elaborados os contidos académicos,
deberiamos valorar e seleccionar as ideas

e trazos relevantes e significativos.

A partir deste momento, pasariamos a
elaborar as recomendaciéns para o de-
senvolvemento dos temas que guiaran
o plano interpretativo. Inmediatamente
despois, determinaremos os equipamen-
tos, medios e programas necesarios. Es-
tes debemos organizalos suficientemente
como para poder aplicalos ao conxunto
dos xardins histéricos e poderanse realizar
as adaptacions correspondentes en funci-
6n dos trazos do sitio, a accesibilidade, os

sistemas de xestién, as dotacions etc.

O ultimo paso do proceso non difire dou-
tros planos: € a avaliacion dos programas.
Os datos e as valoracions serviran para
corrixir posibles desviacions na consecu-
cién dos obxectivos especificos. De xeito

complementario, pédense elaborar pro-
postas de difusion da oferta interpretativa,
establecéndose como obxectivo principal
que os medios interpretativos programa-
dos cheguen ao maior nimero de persoas
posibles, dentro dos destinatarios identifi-
cados. Neste sentido, sé precisariamos da
determinacion dunhas lifas mestras que
marcasen cales son os medios mais axei-

tados e as pautas de execucion.

Estas reflexions non me van servir para
dilucidar as respostas as preguntas que
me formulei ao principio, pero o que non
me cabe dubida é que ante os argumentos
expostos a interpretacion do patrimonio
pode facilitar o achegamento dos visitan-

tes e habitantes aos significados destes

xardins histéricos con uso recreativo.

Foto 16: Exemplar de ficus nos xardins de Murillo

